9. Odluka o garantovanoj konvertibilnosti konvertibilne marke, UV broj: 13/98 od 28.05.1998. godine
OBJAVLJENO:

        »Službeni glasnik BiH«, 27/98 

        »Službene novine FBiH«, 3/99

        »Službeni glasnik RS«, 1/99

Na osnovu člana 7. tačke b., člana 32. i člana 33. Zakona o Centralnoj banci Bosne i Hercegovine (“Službeni glasnik BiH”, 1/97), Upravno vijeće Centralne banke Bosne i Hercegovine na 9. sjednici od 28. maja 1998. godine, donosi                                                       

O D L U K U

o garantovanoj konvertibilnosti konvertibilne marke

I  Opšte odredbe                                                                                                                                               


1. Centralna banka Bosne i Hercegovine (u daljnjem tekstu: Centralna banka) izvršava svoje obaveze na osnovu člana 33. stav 1. Zakona o Centralnoj banci Bosne i Hercegovine (u daljem tekstu: Zakon o Centralnoj banci) kupujući i prodajući konvertibilne marke za njemačke marke (u daljnjem tekstu: KM i DEM) komercijalnim bankama.                                                                                                                                                             


2. Komercijalne banke i finansijske institucije u Bosni i Hercegovini izvršavaju svoje obaveze na osnovu člana 33. stav 2. Zakona o Centralnoj banci kupujući i prodajući KM za DEM od javnosti.                                                                                                                                   


3.  Kupovina i prodaja propisana članom 33. Zakona o Centralnoj banci vrši se na zahtjev, bez ograničenja i bez provizija, taksi i drugih naplata, a prema kursu jedna KM za jednu DEM.                                                                                                                                                          

II  Implementacija                                                                                                                                               


4. Bezgotovinska kupovina i prodaja KM za DEM propisana članom 33. Zakona o Centralnoj banci predstavlja promptnu transakciju zamjene (konverzije) strane valute i obračunava se dva radna dana poslije podnesenog zahtjeva.                                                                               


5. Bezgotovinska i gotovinska kupovina i prodaja KM za DEM koja se na osnovu dogovora učesnika u transakciji izvršava u roku kraćem od dva radna dana poslije podnesenog zahtjeva ne obavlja se na osnovu člana 33. Zakona o Centralnoj banci  i komercijalna banka ih može izvršiti uz provizije, takse i druge naplate, s tim da ukupan iznos tih naplata ne može premašiti iznos od 1%.                                                                                      


6. Ako bezgotovinska i gotovinska  transakcija prelazi iznos koji može biti dogovoren od banke i njenih komitenata, potrebna je najava od dva radna dana unaprijed.                                                                                             

III  Vođenje evidencije                                                                                                                                        


7. Komercijalne banke i finansijske institucije su obavezne voditi tačnu evidenciju svake kupovine i prodaje KM za DEM.                                                                                                              

IV  Definicije                                                                                                                                                       


8. Termini upotrijebljeni u ovoj odluci imaju sljedeća značenja:                                                         


a. “komercijalna banka“ označava svako pravno lice koje je angažovano u bankarskom poslovanju na osnovu bankarske dozvole koju izdaje nadležno tijelo odgovorno za licenciranje i superviziju banaka, a uključuje i mrežu ogranaka;                                                 


b. “finansijska institucija” označava svako pravno lice koje nije banka, a koje ima dozvolu da uzima depozite od javnosti i angažuje se u finansijskim transakcijama.                                        

V Opšte odredbe                                                                                                                                                 


9. Ova odluka stupa na snagu danom objavljivanja u “Službenom glasniku BiH“, “Službenim novinama  Federacije BiH“ i “Službenom glasniku Republike Srpske“.                                                                   

UV broj: 13/98                                                                               Predsjedavajući                                        

28. maj 1998. godine                                                      Upravnog vijeća Centralne banke                              

S a r a j e v o                                                                               Bosne i Hercegovine                                     

                                                                                                       G U V E R N E R                                        

                                                                                                           Peter Nicholl 

